
	Ուսումնասիրելով Ձեր 24/09/2024թ. թիվ ՆՄ/ԱՄ-2/29687-2024 գրությամբ ներկայացված  «Հայաստանի Հանրապետության 2024 թվականի պետական բյուջեի մասին օրենքում վերաբաշխում և  ՀՀ կառավարության 28.12.2023թ.-ի N 2323-Ն որոշման մեջ փոփոխություններ ու լրացումներ կատարելու մասին ՀՀ կառավարության  որոշման  նախագիծը (այսուհետ՝ Նախագիծ), որով առաջարկվում է 2024թ.-ի պետական բյուջեով նախատեսված 1032 Տարեց և (կամ) հաշմանդամություն ունեցող անձանց խնամքի տրամադրում, կյանքի դժվարին իրավիճակում հայտնված անձանց սննդի կազմակերպում և կացարանով ապահովում ծրագրի 32007. Շուրջորյա և ցերեկային խնամք մատուցող պետական ոչ առևտրային կազմակերպությունների շենքային պայմանների բարելավում միջոցառման ազատ միջոցներից 7.6 մլն դրամ ուղղել 1141 «Ընտանիքներին, կանանց և երեխաներին աջակցություն ծրագրի «32001. Կյանքի դժվարին իրավիճակում հայտնված երեխաների ժամանակավոր խնամքի աջակցության կենտրոնի շենքային պայմանների բարելավում միջոցառում՝ «Երևանի Աջափնյակ թաղային համայնքի երեխաների սոցիալական հոգածության կենտրոն» ՊՈԱԿ-ի շենքի շահագործման համար վտանգավոր վիճակում գտնվող ջեռուցման կաթսան երկու նորով փախարինելու նպատակով՝ հայտնում ենք հետևյալը.
· Նկատի ունենալով, որ Նախագծի հավելվածների 1141 ծրագրի «32001. Կյանքի դժվարին իրավիճակում հայտնված երեխաների ժամանակավոր խնամքի աջակցության կենտրոնի շենքային պայմանների բարելավում միջոցառումը ընդգրկված չէ 2024թ.-ի պետական բյուջեի մասին օրենքում, այդ իսկ պատճառով, ՀՀ կառավարության 28.12.2023թ. N 2323-Ն որոշման N 12 հավելվածի հաստատված կարգի համաձայն, տվյալ վերաբաշխումը պետք է իրականացվի «Հայաստանի Հանրապետության կառավարության պահուստային ֆոնդ» ծախսային ծրագրի ներգրավվածությամբ:
· Առաջարկում ենք 32001 միջոցառման դասիչը փոխարինել նոր՝ 32002 դասիչով, քանի որ 32001 դասիչով արդեն իսկ գոյություն ունի միջոցառում հետևյալ անվանմամբ՝ «18 տարեկանից բարձր տարիքի անձանց խնամքի համայնքային փոքր տների շենքային պայմանների բարելավում: Ինչպես նաև անհրաժեշտ է «Ինն ամիս սյունակը հանել նախագծի բոլոր հավելվածներից:
· Նախագծում առկա է 1141 ծրագրի 32001 միջոցառման անվանման և նկարագրության ձևակերպման համապատասխանություն, քանի որ անվանման մեջ նշվում է շենքային պայմանների բարելավում, իսկ նկարագրության մեջ՝ սարքավորումների ձեռքբերում: Բացի դա, նկարագրության մեջ նշված է աջակցության մեկ կենտրոնի անվանում, սակայն հետագայում կարող է առաջանալ նոր միջոցառման անհրաժեշտություն՝ աջակցության կարիք ունեցող մեկ այլ կենտրոնի հետ կապված: Այսինքն, առաջարկում ենք խմբագրել միջոցառման անվանումն ու նկարագրությունը՝ դրանք միմյանց համապատասխանեցնելով և առավել ընդհանրական նկարագրություն տալով:
· Նախագծին կից հավելված 3-ում 1032 ծրագրի 32007 միջոցառման շրջանակում բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում» հոդվածով նախատեսվում է իրականցնել ֆինանսական միջոցների նվազեցում, ուստի անհրաժեշտ է հիշյալ փոփոխությունը արտացոլել նաև գնումների պլանում:
· Հավելված 7-ի գնումների պլանում 39715200/501 Ջեռուցման կաթսա» ԳՄԱ կոդով գնման առարկայի անվանումը անհրաժեշտ է նշել Ջեռուցման սարքեր»:
· 2024թ.-ի պետական բյուջեով 1032 ծրագրի 32007 միջոցառմանը հատկացվել է 678.8 մլն դրամ, որը նախատեսվել և բյուջետավորվել է տարեց և (կամ) հաշմանդամություն ունեցող անձանց շուրջօրյա խնամք մատուցող ՊՈԱԿ-ների վերանորոգման և շինարարության համար անհրաժեշտ նախագծանախահաշվային փաթեթների կազմման և փորձաքննության անցկացման, վերանորոգման և շինարարական աշխատանքների իրականացման համար, սակայն մինչ օրս այդ ուղղությամբ որևէ ծախս չի իրականացվել և Նախագծի հիմնավորմամբ անդրադարձ չի կատարվել մինչև տարեվերջ նշված ուղղությամբ սպասվող գործընթացների վերաբերյալ:
Ելնելով վերոգրյալից խնդրում ենք ներկայացնել համապատասխան տեղեկատվություն՝ նախագծման, վերանորոգման և շինարարական աշխատանքների ընթացքի վերաբերյալ, հակառակ դեպքում առաջարկում ենք նախատեսված գումարների մնացորդը, Նախագծով առաջարկվող վերաբաշխումն իրականացնելուց հետո, փոխանցել ՀՀ կառավարության պահուստային ֆոնդ:

